
Naunaiyautit: 

Ukiuqtaqtumi nunallaat Kanatami tamaat ihariagiplugu atuqpagait anaqnut kuvviit ikittut 

kuvvikunik imaqmik halummaqhitilgit. Nutaatqiyat kuvvikunik imaqmik halummaqhitit 

amihuiqtuqhutik ihuaqutaunngittut hapkunani aviktuqhimayunit qaayuqnaqpallaamut. 

Maniraqmiutanik halummaqhitit ihiriitkutat ilittuqhitivaktuq ahivaiyunik niqittianik, 

halumailrunik, nuivalliayullu halumailruit qaayuqnaqtumi aviktuqhimayuni. Kihimi, 

qauyihaihimmaaqtughat ihuaqhaiyaamik havauhiqnik atuqhutik nunallaarmiut nauttianginnik 

ihuaqtuniklu ihiriitkutanik taimaa avatinut naammagiamik, ilitquhinut ihuaqtughat, 

hakugiktughallu Kanatam Ukiuqtaqtuanit qaayuqnaqtumi.  

 

Una havaaghaq hanayauhimayuq ihuaqhailutiklu akikittunik, qauyiharnaqtunik, hilamullu-

nakuuhihimayunik ihiriitkutat kuvvikuqnik imaqnik halummaqhitinik Kanatam Ukiuqtaqtuanit, 

munariplugit nauttiat ihuaqhivaalliriamiklu uumayunut ikayuutighat. Havaaghat aghuurnaqtut 

Ukiuqtaqtumi nunallaanut tuniqhihimakkamik ihuaqtunik, akikittunik, nunallaarmiunullu 

ihuaqtunik kuvvikunik imaqmik halummaqhitighaq naunaiyaqhimayut nunallaarmiut 

qauhimayatuqainit nunallaarmiullu uqauhiinit. 

 

Maniraqmi ilihaqtittiyughat naahuriyauyuq talani Kanatam Ukiuqtaqtumi Qauyihaqvianit 

(CHARS) Iqaluktuuttiaqmi, Nunavunmi. Iqaluktuuttiaq qanitqiyauyuq nunallaaq talvunga 

maniraqmi havaaghainut. Maniraqmi aullaqtittiyut munaqtiuyullu ihiriitkutanik 

parnaiyaqhimayuq aulayaamik qakugukiaq Qiqailruq 2027-mit Qiqailruq 2028-mut. Ihiriitkutat 

ingilrutiillu ituptiqtaunahuat haniani Qitiqqautijuq 2028. 

 

Havauhiit 

Hivulliqni havaanginnit 2026-mi, hanayaghaliuqniaqtugut ihuaqhailugulu ihiriitkutaq atuqhugit 

maniraqmiutat Ukiuqtaqtumiu nauttiangit ihuaqtumiklu ihiriitkutaqmik qauyihaivingmi 

nauttivingnilu qauyihaiplutik talvani Ilihaqpaalliqvianit Guelph. Nakuutqiyaunahugiyauyuq 

ihiriitkutaq uuktuqtauniaqtuq ilihaiyut havakvianit hanianiluuniit CHARS-kut Iqaluktuuttiaqmi 

munaqtaulutiklu Ukiuqtaqtumi hilautainit 2027-mit 2028-mut.  

 

Maniraqmi ilittuqhitillugit, nunallaarmit kuvvikuit imait uuktuqtauniaqtut ihiriitkutanut, 

halummaqtauhimayuqlu imaq katitauniaqtuq qauyihariamik qanurininganiit. Ilanga 

halummaqhimayuq kitullu tikkuaqtauhimayut halummaqhivingnit qimilruktaghat aullaqtitauniat 

Ilihaqpaalliqvianut Guelph-mi qauyihaqvingnit ihivriuqtauyaamik. Amiakkuit imaq utiqtitauniat 

kuvvivinianit halummaqhivingnut angiqtauhimayumulluuniit nunallaarnit kuvviqmut, malighugit 

nunallaarmiut maliktaghait. Qanuriningania munaqtauniaqtuqlu ihivriuqhitillutik. 

 

Havaaghanut ilauniat qauyihaiyit havaktiit, CHARS-kut havaktiit, nunallaarmiullu havaqatigiit. 

Mikiyuinnait qauyihautauyut ihiriitkutat ingilrutait munaqtillu ingilrutait iliuraqtauniaqtut. 

Ihiriitkutat ingilrutillu ahivaqtauniaqtut iniqvianit qauyihaiyut atulihaaqqat 2028. Aullaarutait 

agyaqtaqtullu hunaqutinik ingilraviqaqniat tingmitjanut havakvighaqaqlutiklu. 

 



Qauhimayatuqanik tuhaqtittiyut 

Tuhaqtittiniaqtaqqut havaaghanut parnaiyautit, ilihimaliqtauyullu qauyihaqtunit nunallaarmiullu 

ilauyunullu havaqatingnut Nunavunmi. Pulaaqniaqhimayaqqut CHARS-kut atauhiugaluaqmik 

ukiumi katimaqatigiyaamik, ilihaqtittiyunilu, maniraqmilu ilihaiyut havaaghainik. Havaaghanit 

ilihimaliqtait tuhaqtitauniat ayuqnaittukkut uqauhikkut naunaiyautinit, ayuqnaqtunut 

naunaitkutanit, takupkaiyaigut, ilihaqtillu makpiraaliugainit. Tuhaqtittiniaqhimayugut 

kinguvaqtihimaittumik tuhaqtittiyaamiklu ilihimaliqtanik qanukiaq ihuaqtukkut 

atuinnarialingniklu Nunavunmi havaqatiptingnit. 

 


